
1 INNLEIING  
 

1.1 GENERELT  
Denne årsmeldinga oppsummerer aktiviteten i Idrettslaget Veten for året 2009. Årsmeldinga er 
framlagt på årsmøte på Nordfjord Fritidssenter 7. februar 2010.  
 

1.2 STYRET/TILLITSVALDE  
Tillitsvalde etter val på årsmøte 25.1.09 
 
Styret 
Leiar:  Thorolf Aarøen 
Nestleiar:  Ivar Bergset 
Sekretær, utd.kontakt:  Oddvin Myklebust 
Kasserar:  Kristian Roset-Hansen 
Styremedlem:  Irene Kroken Bergset 
Styremedlem:  Svein Arild Bergset 
Varamedlem:  Antti Hannukainen  
Varamedlem:  Lillian Gausnes Fenn  

 
Økonominemnd 
Leiar:  

 
Kristian Roset-Hansen 

Medlem:  Jorunn Roset 
Medlem:  Anne Nytun  
Medlem:  Tor Åge Berglid  

 
Barneidrett 
Leiar:  

 
Vigdis Staff 

Medlem:  Kristin Øiestad  
Medlem:  Sonja Bratland  

 
Aldersbestemt fotball 
Leiar smågutt:  

 
Gunnar Bakken  

Leiar knøtt/miniputt:  Olav Erik Hagen  
 

Skigruppa 
Langrenn 
Leiar:  

 
 
Rune Roset 

Medlem:  Ragnvald Bergset  
Medlem:  Nils P. Støyva  

 
Hopp 
Leiar:  

 
Jon Kåre Blakset 

Oppmann:  Svein Nygård 
Trenaransvarleg:  Jon Kåre Blakset  
Tilretteleggar:  Leiv Bergset  

 
Alpint 
Leiar:  

 
Olav Erik Hagen  

Medlem:  Anders Bergset  

Orienteringsgruppa 
Medlem:  

 
Isak Bergset 

Medlem:  Kjell Ove Bergset 
Medlem:  Ragnvald Bergset  
Medlem:  Ivar Bergset  

 
Trimgruppa 
Leiar:  

 
Astrid Bakken 

Medlem:  Ottar Ulvedal 
Medlem:  Ann Iren Ulvedal 
Fjelltrimmen:  Solveig Lien Roset 
Bading:  Matias Sølvberg  
Idrettsmerke:  Arne M. Sølvberg  

 
Teknisk gruppe (trekk, køyrety m.m.) 
Driftsleiar skitau: 
Medlem:  

Jan Reidar Tvinnereim  
Kenneth Sølvberg 

Medlem:  Nils Helge Sølvberg 
Medlem:  Egil Fjellvang  
Medlem:  Olav Nyberg  

 
Arrangementskomité 
Leiar:  

 
Anita Karin Myklebust 

Medlem:  Torbjørn Bergset  
Medlem:  Kristian Roset-Hansen  

 
Holmøyskarrennet 
Styremedlem for IL Veten:  

 
Kolbjørn Roset 

Rennleiar 2009:  Anita Karin Myklebust 
Utsending til årsmøte:  Styreleiar i IL Veten  
Utsending til årsmøte:  Kasserar i IL Veten  
 
Nordfjord Fritidssenter, IL Veten sine repr. 
Leiar: 
Nestleiar:  

Inger Langvik 
Kirsti Aarøen 

Vara:  Rune Berglid  
Vara:  Ann Iren Ulvedal  
 
Andre tillitsvalde 
Premie-/materialforvaltar:  

 
 
Johanna Myklebust 

Revisor:  Jorunn Roset 
Revisor:  Kari Sølvberg  
Heimesideansv.:  Øyvind Blakset  

 
Valnemnd 
Leiar:  

 
Øyvind Blakset 

Medlem:  Maria Roset Sølvberg  

1.3 Medlemstal  
Ved utgangen av 2009, er det registrert følgjande medlemstal som har betalt kontingent, tala frå tidlegare år er 
med for å vise historikken.  
 

 2009 2008 2007 

Under 20 år 86 95 98 

20 år og eldre 211 181 178 

Totalt 297 276 276 

 

Medlemstalet er nokså stabilt, det er ein liten auke sidan 2008, + 21. Dette er positivt, men vi bør 
arbeide aktivt for å verve fleire medlemar.  

 

1.4 Møter og tilstellingar i 2009  
 Årsmøte (25/1-09) 

 8 styremøter 

 Funksjonærfest (17/4) 

 1 samordningsmøte for aktivitetar og anlegg kring Nordfjord Fritidssenter 

 100-års jubileum for idrettslaget (7/11-09) 

 Årsfest/basar  
 

Vi har hatt utsendingar til følgjande møter/seminar:  

 Stryn Idrettsråd  

 Årsmøte i Holmøyskarrennet  

 Sogn og Fjordane Skikrins sitt arrangør- og anleggsseminar på Skei  

 Sogn og Fjordane Skikrins sitt Vårmøte på Skei  

 Sogn og Fjordane Skikrins sitt Haustmøte på Skei  
 

Leiaren er fast innkalla på styremøter til Nordfjord Fritidssenter.  
 
Talet på saker som styret har handsama i 2009 er 53. 

 

1.5 Særforbund 

Idrettslaget er medlem i følgjande forbund 

 Norges Skiforbund  

 Norges Orienteringsforbund  

 Norges Fotballforbund (i samarbeid med Hardbagg IL) 
 

1.6 Utdanning  
Sjå årsmeldingane til dei ulike gruppene.  

 

1.7 Arrangement  
Vi hadde 3 større arrangement denne vinteren:  

 Veteranmesterskapet 2009 - veteran NM i hopp og kombinert 

 BUFF NC hopp og NEMI cup kombinert 

 RC hopp og RC kombinert 

I tillegg arrangerte vi Nakkjen Ned, Holmøyskarrennet (saman med Markane og Hardbagg), Panoramamarsjen i 
august, med trimgruppa som arrangør.  
Elles hadde vi dei vanlege lokale renna i hopp, langrenn og nær o-løpa. Viser elles til årsmeldingane frå 
gruppene. 

1.8 Anleggsarbeid  
Det er ikkje utført større anleggsarbeid dette året. Det har vore jobba med å avslutte ein del tidlegare 
oppstarta og planlagde prosjekt.  
 
 

2 AKTIVITETEN I STYRET/ARBEIDSUTVAL  
 

2.1 Generelt  
Laget har jobba i tråd med årsmøtevedtaka og teke på seg tre større renn dette året. Vi har meldt på prosjekt i 
kommuneplanen for anlegg. Det har vore bra sportsleg aktivitet i mange greiner med gode resultat. IL Veten sin 
stimulanspokal er ikkje utdelt i år.  

 
2.2 Viktige saker i 2009 
 
100 år 2009  
Idrettslaget vart 100 år i 2009. Vi arrangerte jubileumsfest den 7. november i Fjellvarden. Det var ca 100 gjester 
og styret fekk det inntrykket at jubileumsfesten var eit særs vellukka arrangement. 
 
I høve 100-års jubileet ga vi ut eit 100-årsskrift, som blei ført i pennen av Vidar Bergset. Stor takk til Vidar for 
dette viktige arbeidet for å ta vare på historikken til laget. 
 
Søknader om spelemidlar  
Vi er høgt prioritert på kommuna si liste for spelemidlar. Dette gjeld plastlegging av 3 hoppbakkar, K15, K25 og 
K40. Dette har samanheng med ekstramidlar til slike anlegg som er muleg å søkje om frå sentralt hald i tillegg 
til ordinære tippemidlar. 
Vidare er søknaden om rehabilitering av lysløypa fornya og det er lagt til ekstra for nye lysarmaturar i den. 
 
NM junior 2010 
Vi fekk i april 2009 tildelt NM junior 2010 i langrenn, hopp og kombinert. Dette skal vi 
arrangere i lag med Markane IL. Det har vore mykje møteaktivitet og planlegging av 
dette arrangmentet som skal vere i tida 4. – 7. mars 2010. 
 
 

2.3 Ole Petter Støve sitt minnefond.  
Idrettslaget har fått ansvaret for å dele ut ein pris frå eit minnefond etter Ole Petter Støve. Prisen skal delast ut 
til ein person/organisasjon som har nedlagt eit stort dugnadsarbeid for Vangen Aktivitetsenter/Nordfjord 
Fritidssenter. Denne prisen blei delt ut første gong i 2001. Det blei for 2003 bestemt at fleire prisar kunne 
delast ut same år. Styret har ikkje klare kandidatar for denne tildelinga for 2009.  
 

Prisvinnarane tidlegare år er:  2001 Arvid Sølvberg  
 2002 Arne Berglid  
 2003 Ola Ødegård og Bodvar Sølvberg  
 2005 Torhild, Per Egil Steinsåker og Anders Bergset 
 2007 Erik Ivar Ulvedal 

2.4 Æresmedlemar  
I høve 100 års jubileet ynskte vi å framheve og takke medlemar som har gjort ein betydeleg innsats for laget 
gjennom mange år ved å tildele Æresmedlemskap i Idrettslaget. 
 
Nye æresmedlemar 2009: 

 Leiv Blakset post mortem ved Åsta Blakset 

 Arne Berglid post mortem ved Ragnhild Berglid 

 Jon Kåre Blakset 

 Ola Ødegård 

 Erik Ivar Ulvedal 
 

2.4 OL GULL  
Ivar Ulvedal deltok i Special Olympics World Winter Games 2009, og vi 
gratulerer med god innsats og fantastiske resultat. 

 5 km klassik – Gull 

 10 km fristil – Sølv 

 4 x 1 km stafett – Gull 
Ivar har vore og er ein god ambassadør for laget og har vist at det er mogeleg å 
nå toppen om ein berre står på, har treningsvilje og full innsats. Eit godt 
førebilete for andre!  
Idrettslaget arrangerte mottakelse, med faklar og mykje folk, for Ivar, Anne og 
Erik Ivar på busstasjonen i Stryn då dei kom heim frå OL. Ivar fekk den første av 
dei nye fine Vetendressane som gåve frå laget, denne fekk han tildelt på 100-
års jubileet. 
 
Bragdpokal 
Under Skikrinstinget på Skei torsdag 11. juni blei det delt ut fleire pokalar, Ivar Ulvedal fekk tildelt Bragdpokalen 
ma. for sin innsats i Special Olympics. 
 
 

3 ØKONOMI  
 

3.1 Generelt 
Resultatet viser eit overskot på kr 96.988,- mot kr 3.453,- i underskot i fjor. Dette er ei gledeleg utvikling!  
I tillegg har det mot slutten av 2009 vore gjort ein del med langsiktige (3-års) sponsoravtaler. Vi har fått i stand 
avtaler med Sparebanken Sogn og Fjordane, FluorLux og Ytre Eide Sport 1. Styret arbeider vidare med dette og 
satsar på at vi skal få fleire avtaler i løpet av 2010. 
 
Revisjonen har i tidlegare revisjonsmeldingar påpeika ein del ting, her er det framleis muleg å forbetre rutinane 
og vi tek det difor med også i årets melding.  
 

Gruppeleiarane må bli flinkare til å lage oppsett på kva som skal refunderast av startkontigentar, og 
levere dette til kasserar for fakturering. Dette gjeld spesielt vaksne som er med på løp/renn der laget 
betalar for alle. Dette kan godt leverast ilag med attestert faktura frå arrangør. Vidare påpeikar revisor at 
kjøp av paintballbane i 2006 ikkje har generert inntekter til laget. Det er heller ikkje levert rekneskap eller 
tilfredsstillande årsmeldingar for aktiviteten. Laget må ta stilling til om bana må kjøpast ut av dei som 
driv med aktiviteten. 
 

3.2 Tilskot 2009 
Tilskot frå fylke og kommune er av dei viktigaste inntektskjeldene til laget. Det er difor svært viktig at vi kan 
behalde status som fylkesanlegg i hopp.  Sjå vedlegg, rekneskap som viser dei ulike tilskota. 
 
 



 

 
Årsmelding for IL VETEN – 2009 

Årsmøte 7.2.2010 
 

 

Idrettslaget VETEN, 6795 Blaksæter             -             www.veten.info             -             post@veten.info 
8 

 

 
 

4 ÅRSMELDINGAR  
 
4.1 GENERELT  
Styret har motteke årsmeldingar frå desse gruppene:  

 Barneidrettsgruppa  

 Trimgruppa inkl. Idrettsmerkegruppa  

 Skigruppa, Langrenn  

 Skigruppa, Hopp  

 Skigruppa, Alpint 

 Orienteringsguppa  

 
 
Denne sesongen har vi hatt 6-divisjonslag i fotball (for vaksne) i samarbeid med Hardbagg. Totalt 16 kampar,  2 
sigrar, resten tap. Sesongen var prega av ustabil spelarstall, for lite spelarar på kamp, trass i bra antal totalt – ca 
40 stk. Av desse var ca 10 stk frå Veten. 
 
Det har ikkje vore lag påmeldt frå Veten/Hardbagg i seriespel for aldersbestemte klassar. Men det har vore 
deltakarar frå våre lag på miniputt- og knøtteturneringar, så forhåpentlegvis er det rekruttering på gang. Det 
har vore treningar 1 gong pr veke på Ålandsleitet. Bra aktivitet, men framleis litt vanskar med å finne folk på 
trenar og leiarsida. 
 
Den største aktiviteten generellt i laget er i aldersgruppa 5 - 13 år. Dette er naturleg då satsingsområdet til 
idrettslaget er born i den aldersgruppa. Styret ønskjer innspel for å prøve å få til eit betre tilbod til ungdomane i 
laget. 

 
 

 
 

Årsmelding for Barneidrettsgruppa 2009 
 
Medlemmar og møteaktivitet: 
Barneidrettsgruppa har bestått av følgjande medlemmar i 2009: 

Vigdis Staff, leiar 

Sonja M. Bratland 

Kristin Heimlid Øiestad 

I løpet av året har vi hatt 3 møte og nokre telefonsamtaler, for å planlegge aktivitetsplanane for Idrettsskulen 
og avslutning av vinter og haustsesongane.   Vintersesongen var frå nyttår til påske og haustsesongen frå 
haustferien fram til jul.  
 
Aktivitet: 
Idrettsskulen er hovudaktiviteten til gruppa. Idrettsskulen er eit tilbod til alle barn i bygda mellom 5 og 12 år. 
Formålet er å gje barna høve til å prøve ulike aktivitetar/idrettar både ute og inne. Aktivitetane skal vere 
tilrettelagt med ulik vanskegrad.  
For lettast å kunne legge til rette for ulike ferdigheitsnivå har vi også i år delt i to grupper,    5-8 år og 9-12 år. 
Unntaka er langrenn, hopp og orientering, der vi har delt etter ferdigheitsnivå, uavhengig av alder.  
Vinteraktivitetane var ved Nordfjord Fritidssenter. Haustaktivitetane var på skuleplassen og i gymsalen til 
Nordsida skule, med unntak av orientering som var ved Nordfjord Fritidssenter.  
På aktivitetsplanen for vinteren 2009 hadde vi god hjelp av Hoppgruppa, med Jon Kåre Blakset i spissen, som 
hadde hopp-trening. Dei dagane det var hopp var det SFE-cup for dei som ville vere med på det. Elles hadde vi 

både langrenn, skileik og vi nytta skitrekket. Avsluttinga på vintersesongen var på Nordfjord Fritidssenter der vi 
serverte heimelaga pizza etter ei økt i skitrekket.  
Aktivitetsplanen for hausthalvåret var vanskelegare å få sydd saman. Det var vanskeleg å få foreldre til å ta 
ansvar for dei ulike aktivitetane. Vi fekk til slutt sett saman ein plan, men vi måtte ha to dagar med fri leik der 
ingen hadde noko spesielt opplegg. Som avslutning før jul hadde vi, etter ei økt med hinderløype i gymsalen, 
servering av vafler og kakao på skulekjøkenet.  
Det er viktig å få med at dei foreldra som har vore sett opp som assistentar har vore flinke og stille på, dette set 
vi stor pris på.  
Vi må også få takke dei som har vore med å ta ansvar for dei ulike aktivitetane og har gjort dette til eit år med 
aktivitetar som barna set stor pris på.  
 
Deltaking: 

Fødselsår 1996 1997 1998 1999 2000 2001 2002 2003 2004 Totalt 

Målgr. vinter 2009 3 5 3 6 4 6 4 7  38 

Målgr. haust 2009  5 4 6 4 6 4 7 5 41 

 
Deltakinga på Idrettsskulen har vore god og med få unntak har samtlege i målgruppa vore med på ein eller 
fleire av aktivitetane.  
 
Økonomi: 
Etter som vi er så heldige at vi får nytte gymsalen og utstyret der gratis har ikkje gruppa store utgifter. Vi har 
kjøpt saft og beger til vinteraktivitetane og ingrediensar til pizza og tilbehør til vafler til avslutningane. Foreldre 
og medlemmane i gruppa hadde med vaffelrøre. Gruppa har ikkje inntekter då Idrettsskulen er eit gratis tilbod.  
 
 

Blakset 5. Feb. 2010 
 

For Barneidrettsgruppa Kristin Heimlid Øiestad 
 
 

Årsmelding for Trimgruppa 2009 

Trimgruppa består av desse undergruppene: 

 Fjelltrimmen (Solveig L. Roset) 

 Bading (Matias Sølvberg) 

 Trimturar (Ottar  Ulvedal) 

 Idrettsmerke (Arne M.Sølvberg 
 

Trimturar  
Det har vore trimturar kvar måndag i perioden januar – slutten 
av mai. Oppmøte har variert ifrå 2 til 8 deltakarar. Turane har 
gått ifrå Berglid Trevare og rundt Sølvbergstunet. 
Vi ser at det er  dei same personane som går og dei hadde gått 
uansett om dette tilbodet var der eller ikkje.  
Det har vore lite deltaking på trimturane, og trimgruppa trur at 
det er mange tilbod som er årsaka. Vi ser at mange nyttar seg 
av aerobic trim i Randabygda og vi ser det som positivt at ein kan samarbeide med ulike trimtilbod. Det er også 
mange som nyttar seg av Amfi treningssenteret i Stryn. Ein del nyttar og Strynehallen til trening. 
 
Derfor ser vi ikkje behovet for å organisere organiserte trimturar i 2010. Vi ser at dei tilboda som er dekkar dei 
fleste behov for alle aldersgrupper. 
 
I år var tredje året vi prøvde oss med Panoramamarsjen (9. august).  

Trimgruppa påpeika i fjor at det gjenstår ein del rydding av dei gamle stiane. Det var tenkt at overskot av 
inntekter på Panoramamarsjen, blant anna, skulle gå til dette føremålet. 
Det vart derfor i år sett opp ein del turar med rydding av stiar.  
 
Bading 
Oppmøtet på badinga i år har vore om lag som i fjor.  
 
Fjelltrimmen 
Det har vore jamt over bra deltaking på Fjelltrimmen.  
Det er eit ønskje ifrå Trimgruppa at ein tek ein gjennomgang på eventuelle nye postar og ser litt på 
aldersgruppeinndelinga, for å få med dei aller yngste og eldste. Dette må i tilfelle takast opp som sak på 
årsmøtet, sidan fjelltrimmen er ein tradisjon som mange har ei meining om. 
 
Vi prøvde i år med ulike postar på andre turmål som Nosakleiva, Ulvedalstøylen , Raufjell osv. Vi la ut boksar 
med bøker i, men dette var mislykka . Problemet var at bøkene vart våte å øydelagde. Det viste seg at dei var 
godt besøkte og vart godt mottatt. Det bør diskuterast korleis vi kan få til eit slikt opplegg som er meir 
tilrettelagt for barnefamiliar. 
 
For resultat av årets fjelltrim, viser vi til heimesida til idrettslaget. 
 
 
 
Astrid Bakken (leiar)  Matias Sølvberg Solveig Roset  Ann Iren Ulvedal 
 
 Øyvind Blakset 
 
 
 

Årsmelding frå idrettsmerkekontakten i trimgruppa 2009 
 
På årsmøtet i Veten 2009 vart det gjort ei omorganisering slik at idrettsmerketakinga no er organisert under 
Trimgruppa. Ved ei mistyding tok det litt tid før den ”gamle” idrettsmerkenemnda var klar over kven som sat 
med ansvaret. Men i god tradisjon vart det halde idrettsmerkeprøver på Nordsida skule 31.12.2009. Det vart 
ringt rundt til dei som har synt interesse for idrettsmerket dei siste åra. Seks personar, ei kvinne og fem menn, 
møtte opp og gjennomførte prøvene. (Uendra samla tal frå 2008.) Uthaldsprøvene hadde alle teke i ei eller 
anna form tidlegare. Sølvi Nyberg Bergset har oppnådd kravet til statuetten, og Oddmund Teigland har 
oppnådd 40-års-merket. 
 
 
Arne M. Sølvberg 
Idrettsmerkekontakt 

Årsmelding for langrennsgruppa IL Veten 2009 

 
Gruppesamansetning: 
Leiar: Rune Roset 
Medlem: Ragnvald Bergset 
Medlem: Nils P. Støyva 
 
Avvikla møte og kurs. 
Gruppa har hatt fellesmøte med langrennsgruppa i Hardbagg for å planlegge treningar.  
Medlemmar i gruppa. 
Det er tilsaman 70 aktive i gruppa. 
På den lokale langrenns-cupen har det delteke tilsaman 20 løparar. Av desse 10 vaksne ellers 
gutar og jenter frå 5-16 år. 
På arrangement har det delteke tilsaman 52 funksjonærar, ledarar og løypemannskap. Desse 
fortener stor takk for innsatsen! 
Trening. 
Det har vore 1 fast klassisk trening for veka . Denne har vore i lag med Hardbagg på Nordfjord 
Fritidssenter måndagskveldane. Det har i tillegg vore trening i fristil på Ålandsleite. Trenarane har 
vore frå Hardbagg  og Veten . 
Arrangement og resultat. 
Vi har arrangert langrennsdelen av RC- cup komb. og Vestlandscup  kombinert. 
Vi har avvikla 3 cuprenn og LM i klassisk stil. Alle desse i samarbeid med Hardbagg. I tillegg til 
desse Vangenrennet og Holmøyskarrennet . 
På Holmøyskarrennet deltok i år 12 løparar i konkurranse klassen. 
På renn ellers i kretsen har det delteke tilsaman 6 løparar. 
Ivar Ulvedal har delteke på Spesial Olympics World winter games i USA og kom heim med to gull 
og ein sølvmedalje! GRATULERER ! Han har og delteke på Beitostølen og på mange renn her i 
krinsen. 
 
Nokre resultat: 
Ivar Ulvedal  1. plass Spesial Olympics 5 km 
   1. plass Spesial Olympics stafett 
   2. plass Spesial Olympics 10 km 
   2. plass Ridderrennet 20 km 
   1. plass Holmøyskarrennet 
 
Veten fekk i år beste 10 mannslag på Holmøyskarrennet 
  
Marianne Roset  1. plass Holmøyskarrennet 
Geir Olav Roset 1. plass Holmøyskarrennet 

2. plass KM sprint 
   2. plass KM duatlon 
Isak Bergset  1. plass Holmøyskarrennet trim 
Oddmund Teigland  1. plass Holmøyskarrennet trim 
 
Roset 06.02.10 
Rune Roset 
-leiar langrenn- 

Årsmelding hoppgruppa 
 
Styre: 
Leiar:  Jon Kåre Blakset 
Oppmann: Svein Nygård 
Tilretteleggar: Leiv Bergset 
Trenar:  Jon Kåre Blakset 
 
 
Aktivitet: 
Det har vore stabilt få med dette året. 
 
Treningar: 
Vi har hatt dei faste  tysdagstreningane vinteren og 
våren. Deltakinga har vore lita, 3 – 5 på treningane i 
bakken. Eit lyspunkt er at det har vore god oppslutnad frå idrettsskulen si side, slik at vi på SFE-cupane hadde 
god deltaking frå laget. ( Vi har hopp i idrettsskulen dei dagane det er cuprenn) 
 
I haust starta vi og opp med innandørstrening på ungdomsskulen i Bø. Deltakarene kom for det meste frå 
Oppstryn, men enkelte kveldar var og Veten med, men det var ikkje stabilt.  
 
Grunnen til denne ”vrien” på hausttreninga, var å vere meir tilgjengeleg sentralt i Innfjorden. Resultatet var 
mindre oppslutnad enn venta. 
 
Elles er vi i gang med treningar i bakkane  no, men vi har ikkje kunne nytte dei største bakkane 
p.g.a.snømangel. Vi samarbeider med idrettsskulen i år og. Veldig kjekt!!  
 
Oppstryningane er framleis med og vi har fått med 2 ”nye” frå Veten som er jamt med. 
 
Arrangement: 
Vi har arrangert: 

 2 SFE-cupar (med innlagt trening hopp idrettsskulen) 

 KM + Vestlandscup  (20 deltakarar) 

 Lagsmeisterskap 
 
Deltaking: 
Vi har dette året berre hatt ein jamn aktiv deltakar: Marius Holen Nygård. 
Han går 2. året på NTG på Lillehammer. Deltakinga har ikkje vore lokal dette året. Det var berre NC i 
Bjørkelibakkane han var med i. 

Men han har elles vore med i: 

 NC (plast/snø) 

 Junior-NM  (47.plass K120) 

 SM (gjesteklasse) 
 
Han er elles rangert som nr 100 i landet uavhengig av klasse. 
 
I tillegg til deltakinga  til Marius,  var Bjarte Bergset og Thea Bergset med på KM/Vestlandscup, der Thea vart 
krinsmeiser i jenter 15. 
 
Anlegg: 
Det er det same som tidlegare. Men vi har laga til fundament for å lage til sporsystem i K15. Det er Alf Terje 
Glomnes som står bak systemet. 

Vi har dessutan fått låne Moelven-brakke  av Per Egil Steinsåker til varmestove på garasjetaket. Veldig bra 
tiltak! 
 
Vegen vidare: 
Som nemnt er aktiviteten liten. Det gjeld heile krinsen. Det er berre dei gamle travarane som reiser rundt på 
renn. 
 
Det er ikkje noko sesamoppskrift på framtida, med det er viktig å ikkje gje seg. 
 
Elles: 

 Halde fram samarbeidet med idrettskulen 

 Ta godt mot potensiell utøvarar frå andre lag fordi vi må ha eit større geografisk nedslagsfelt. 

 Fleire å dele oppgåvene på i gruppa 

 Sporsystem i K15 og K25 
 
 
Elles vil gruppa takke dei som er med å hjelper til på trening og arrangement. 
 
Hoppgruppa 
v/Jon Kåre Blakset 
 
 
 
 

Årsmelding for Orienteringsgruppa  
 
Styret i O-gruppa 2009: Ivar Bergset, Kjell Ove Bergset, Ragnvald Bergset og Isak Bergset. 
 
Arrangement:  
Ungdomsamling: Nordfjord Fritidsenter med sprintløp i Stryn sentrum fredag. Skitur på Glittereggja 

laurdag. 
O-teknisk samling: Isak deltok på o-teknisk samling i Bergen i mars 
Nær o-løp:  IL Veten har arrangert 5 stk. nær O-løp med 25-45 deltakarar per løp 
 
Deltaking ute i verda:  
Craft cup:  Isak Bergset har delteke på 11 stk craft-cup  
NM:   Isak Bergset, beste resultat er 19 plass i NM-kort (ca 90 delt.) 
Sørlandsgaloppen: Familien Anders Bergset har delteke på (Isak nr. 3 samanlagt) 
 ”Fjellgeita”:  Familien Anders Bergset deltok med gode resultat. 
Km stafett:   Veten nr. 2 i senior 
Km-natt, Vereide: 3 deltakarar, gull til Geir Olav Roset, sølv til Isak Bergset 
Km-sprint, Sogndal: 3 deltakarar, gull til Isak Bergset 
Km-lang, Sogndal: 5 deltakarar, gull til Anders Bergset og Isak Bergset 
Km-ultralang, Naustdal: 2 deltakarar, gull til Isak Bergset 
Romjulsløpet i Førde: 3 deltakarar frå Veten 

Budsjett IL Veten 2010 

  Inntekter   

Medlemskontigent 23 000 

Treningsavgift/Startkontigent 20 000 

Salgsinntekter 20 000 

Tilskot 165 000 

Junior NM 2010 100 000 

Andre inntekter 60 000 

Sum Inntekter 388 000 

  Kostnader   

Utgifter Arrangement 10 000 

Leigeutgifter 200 000 

Bygg og Anlegg 10 000 

Utstyr 10 000 

Kontigenter/Startpenger 30 000 

Premier/Gåver 10 000 

Forsikring 7 000 

Andre kostnader 12 000 

Sum utgifter 289 000 

  Finans   

Finansinntekter 3 500 

Finansutgifter 900 

Sum finans 2 600 

  Budsjettert årsresultat 101 600 

 
 
 
Budsjett for den enkelte gruppe er ikkje laga, men målet er at gruppene skal jobbe for å skaffe seg inntekter slik 
at grupperekneskapen går i balanse. 


